
	Առաջարկություն ներկայացնող մարմին

	Առաջարկություններ և դիտարկումներ
	Կատարված փոփոխությունները

	1.  Տարածքային կառավարման և ենթակառուցվածքների նախարարություն
	Տեղեկացնում ենք, որ «Բաց կառավարման գործընկերություն» նախաձեռնության շրջանակներում Հայաստանի Հանրապետության 2025-2027 թվականների գործողությունների ծրագիրը հաստատելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի։    
	Ընդունվել է ի գիտություն:

	2. Ֆինանսների նախարարություն
	Ֆինասների նախարարության  դիտարկումները ներկայացվել են track-changes տարբերակով։
Միաժամանակ առաջարկում ենք հավելվածի գործողությունների ծրագրում ներառված բոլոր միջոցառումների կատարման իրատեսականությունն ապահովելու նպատակով նախագծի հավելվածում ներկայացնել վերջիններիս ֆինանսական գնահատականները՝ պարտադիր նշելով ֆինանսավորման աղբյուրները ինչպես պետական բյուջեի միջոցների հաշվին, այնպես էլ վարկային, կամ դրամաշնորհային աղբյուրներից ծախսային պարտավորություններ ենթադրող միջոցառումների մասով: 


	




Ընդունվել է, կատարվել են համապատասխան փոփոխությունները։ 
Ֆինանսների նախարարության հետ աշխատանքային քննարկվել է: ԲԿԳ գործողությունների ծրագիրը ընդունվում է համաձայն ԲԿԳ կողմից մշակված ձևաչափի: Ֆինանսական գնահատականի մասին տեղեկանքը կներկայացվի Ֆինանսների նախարարությանը առանձին գրությամբ:







	3. Կոռուպցիայի կանխարգելման հանձնաժողով
	Կոռուպց Ի պատասխան Ձեր՝ 2025 թվականի նոյեմբերի 17-ի N 02/52.5/37245-2025 գրության՝ տեղեկացնում եմ, որ «Բաց կառավարման գործընկերություն» նախաձեռնության շրջանակներում ՀՀ 2025-2027 թվականների գործողությունների ծրագիրը հաստատելու մասին» նախագծի վերաբերյալ Կոռուպցիայի կանխարգելման հանձնաժողովը սկզբունքային դիտարկումներ չունի: Միաժամանակ կից track-changes տարբերակով ներկայացվում են տեխնիկական բնույթի դիտարկումները:

	Ընդունվել է, կատարվել են համապատասխան փոփոխությունները։

	4. «Հայաստանի տեղեկատվական համակարգերի գործակալություն» հիմնադրամ
	«Հայաստանի տեղեկատվական համակարգերի գործակալություն» հիմնադրամը դիտողություններ և առաջարկություններ չունի։    
	

	5. Բարձր տեխնոլոգիական արդյունաբերության նախարարություն
	Նախարարությունը դիտողություններ և առաջարկություններ չունի։    
	

	
6. Արդարադատության նախարարություն
	««Բաց կառավարման գործընկերություն» նախաձեռնության շրջանակներում Հայաստանի Հանրապետության 2025-2027 թվականների գործողությունների ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․Նախագծի նախաբանում որպես լիազորող նորմ հղում է կատարվել Հայաստանի Հանրապետության Սահմանադրության 146-րդ հոդվածի 2-րդ մասին, համաձայն որի՝ Կառավարությունն իր ծրագրի հիման վրա մշակում և իրականացնում է պետության ներքին և արտաքին քաղաքականությունը։ Միաժամանակ Նախագծի նախաբանում հղում է կատարվել Հայաստանի Հանրապետության Սահմանադրության 153-րդ հոդվածի 3-րդ մասին, համաձայն որի՝  Կառավարությունն իրավասու է ընդունելու ենթաօրենսդրական նորմատիվ իրավական ակտեր:
Նշված դրույթներից բխում է, որ դրանցով սահմանված չէ լիազորող նորմ, ինչի հիման վրա ՀՀ կառավարությանը կարող է հաստատել «Բաց կառավարման գործընկերություն» նախաձեռնության շրջանակներում Հայաստանի Հանրապետության 2025-2027 թվականների գործողությունների ծրագիրը։
Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետը, համաձայն որի՝  ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Այդուհանդերձ անդրադառնալով Նախագծին հայտնում ենք․
2․ Նախագծով հաստատված Հավելվածի (այսուհետ՝ Հավելված) 4-րդ էջում «ԲԿԳ» հանձնառություններ բաժնում նշվել է, որ անհրաժեշտ է մշակել և ներդնել «Կիբեռանվտանգության մասին» օրենքի նախագծից և «Հանրային տեղեկությունների մասին» օրենքի նախագծից բխող, բաց տեղեկությունների քաղաքականությունը և թվային փոխակերպման ծրագրերի իրականացումը  խթանող հիմնական ենթաօրենսդրական իրավական ակտերը։ Բացի այդ, հանձնառության շրջանակներում սահմանվել են ժամկետներ և պատասխանատու մարմին, մինչդեռ հարկ է նկատի ունենալ, որ վերոնշյալ օրենքների նախագծերը դեռևս ընդունված չեն, ուստի նշված հանձնառության նախատեսումը մինչև դրանց ընդունումը ունի վերանայման կարիք։
3․Հավելվածի 12-րդ էջում «Գործողություն 5» բաժնում նշվել է, որ հանձնառությունը կապված է Հանրային կառավարման բարեփոխումների  ռազմավարության փաստաթղթերի հետ։ Նշվածից ստացվում է, որ Հայաստանի Հանրապետության 2025-2027 թվականների գործողությունների ծրագիրը բխում է վերոնշյալ ռազմավարությունից, մինչդեռ այս կապակցությամբ հարկ է նկատի ունենալ, ՀՀ կառավարության 2021 թվականի փետրվարի 25-ի 252-Լ որոշման 152-րդ կետի 2-րդ և 3-րդ  ենթակետերը, համաձայն որոնց՝ ռազմավարական պլանավորման փաստաթղթերի աստիճանակարգությունը սահմանվում է հետևյալ կերպ՝ 
2) ռազմավարություններից և Կառավարության ծրագրից առկայության դեպքում բխում են ռազմավարական ծրագրերը՝ իրենց միջանկյալ և ուղղակի արդյունքի ցուցանիշներով․
3) ռազմավարական ծրագրերից և Կառավարության ծրագրից բխում են գերատեսչությունների գործողությունների ծրագրերը՝ իրենց ուղղակի արդյունքի ցուցանիշներով:
Նշվածից պարզ է դառնում, որ ռազմավարություններից բխում են ռազմավարական ծրագրերը, իսկ վերջիններից բխում են գերատեսչությունների գործողությունների ծրագրերը, ուստի Հայաստանի Հանրապետության 2025-2027 թվականների գործողությունների ծրագրի ընդունումը  Հանրային կառավարման բարեփոխումների  ռազմավարության հիման վրա ունի վերանայման կարիք։
Միաժամանակ հայտնում ենք, որ «Գործողություն 5» բաժնում, որպես հանձնառության համակատարողներ նշվել են տեղական ինքնակառավարման մարմինները, ինքնավար մարմինները, հասարակական կազմակերպություններ և այլ կազմակերպություններ, ինչի կապակցությամբ  առաջարկում ենք նշված մարմինների և կազմակերպությունների հանձնառության շրջանակներում որպես համակատարող ներգրավված լինելը դիտարկել վերջիններիս համաձայնության առկայության դեպքում։
4․Հավելվածի 1-ին հանձնառության (Տվյալների քաղաքականությունը սահմանող օրենքների կիրարկման ապահովում) «Հանձնառության կարճ նկարագիրը» կետի համաձայն՝ «(...) Այդ քաղաքականության իրականացման արդյունքում ՀՀ կառավարության կողմից հավանության են արժանացել և ԱԺ քննարկմանն են ներկայացվել համակարգային երեք օրենքների նախագծեր․
1․ «Կիբեռանվտանգության մասին» օրենքի նախագիծը․
2․ «Հանրային տեղեկությունների մասին» օրենքի նախագիծը․
3․ «Տեղեկատվական համակարգերի կարգավորման մասին» օրենքի նախագիծը։»:
Նշվածի կապակցությամբ առաջարկում ենք «Տեղեկատվական համակարգերի կարգավորման» բառերից հետո լրացնել «մարմնի» բառը:
Միաժամանակ գտնում ենք, որ նույն հանձնառության «Հանձնառության նկարագրություն» բաժնի «Ի՞նչ է արվել մինչ այժմ խնդրի լուծման համար։» կետում հիշատակման է արժանի նաև «Տեղեկատվական համակարգերի կարգավորման մարմնի մասին» օրենքի նախագիծը, քանի որ այն ևս նպաստում է համապատասխան միջավայրի ձևավորմանը:  
5․ Նախագծի հիմնավորման մեջ նշված է, որ «Սույն նախագծում ներառվել են հանձնառություններ, որոնք կամ թերի են իրականացվել նախորդ ԲԿԳ 2022-2024թթ. գործողությունների ծրագրով, կամ էլ՝ առհասարակ չեն իրականացվել»:
Հավելվածի 2-րդ՝ «Մասնակցային կառավարման կատարելագործում և ներդնում» հանձնառությունը ներառված չէ ԲԿԳ 2022-2024 թթ. գործողությունների ծրագրում, ուստի նշվածը ունի հստակեցման կարիք։
Բացի այդ, նույն հանձնառության համաձայն
	Այլ համակատա-
րողներ
	Կառավարություն

	
	 Փոխվարչապետ Մհեր Գրիգորյանի գրասենյակ,
Պետական կառավարման համակարգի մարմիններ,
ՏԻ մարմիններ



«Այլ համակատարողներ» բաժնում «Կառավարություն» սյունակում ի թիվս այլ մարմինների նշված է նաև «ՏԻ մարմինները»: Առաջարկում ենք «ՏԻ մարմիններ» բառերը հանել «Կառավարություն» սյունակից և տեղափոխել «Այլ մասնակիցներ» սյունակ: Սույն դիտարկումը վերաբերում է նաև 3-րդ հանձնառությանը: 
Միաժամանակ առաջարկում ենք նույն հանձնառության «հանձնառության նկարագրություն» բաժնի «Ի՞նչ է արվել մինչ այժմ խնդրի լուծման համար։» կետում նշել նաև Վարչապետի 2024 թվականի դեկտեմբերի 12-ի N 1204-Լ որոշմամբ՝ Վարչապետի աշխատակազմում մասնակցային և բաց հարցերի վարչության ձևավորման մասին:
Բացի այդ նույն բաժնի 2-րդ պարբերության համաձայն՝ (...) Մասնավորապես՝ մշակվել և ներդրվել է նախարարներին և ՀՀ կառավարության ենթակա մարմինների ղեկավարներին կից հասարակական խորհուրդների կարգը և աշխատակարգը, (...): Նշվածի վերաբերյալ առաջարկում ենք «մարմինների ղեկավարներին կից հասարակական խորհուրդների» բառերից հետո լրացնել «ձևավորման» բառը: 
6․ Հավելվածի 4-րդ հանձնառության (Տեղական մակարդակում հանրային մասնակցության մեխանիզմերի ներդրում և ամրապնդում) «Ի՞նչ է արվել մինչ այժմ խնդրի լուծման համար։» բաժնում առաջարկում ենք նշել նաև «Տեղական ինքնակառավարման մասին» օրենքում և հարակից այլ օրենքներում (այդ թվում՝ «Հայաստանի Հանրապետության բյուջետային համակարգի մասին» օրենքում) փոփոխություններ կատարելու մասին օրենքի նախագծի մասին, որը 2025 թվականի սեպտեմբերին շրջանառվել է Տարածքային կառավարման և ենթակառուցվածքների նախարարության կողմից: Նախագծով «Տեղական ինքնակառավարման մասին» օրենքը շարադրվում է նոր խմբագրությամբ և հանրային մասնակցության խթանման, այդ թվում մասնակցային բյուջետավորման վերաբերյալ նախատեսում է մի շարք կարգավորումներ:
7․ Հավելվածի 4-րդ հանձնառության «Հանձնառության պլանավորում» բաժնի համաձայն՝ 
	Հիմնական գործողություններ
	 Ակնկալվող արդյունքները
	Ավարտման ակնկալվող ամսաթիվը

	Գործողություն 1. Միջազգային փորձի ուսումնասիրություն 
	Միջազգային լավագույն փորձը ուսումնասիրվել է
	2026 թ. մարտ




Եթե միջազգային փորձը արդեն ուսումնասիրվել է, ապա կարծում ենք, որ   նման ժամկետի սահմանման անհրաժեշտություն չկա կամ, եթե կա լրացուցիչ ուսումնասիրության կարիք, ապա առաջարկում ենք չնշել, որ փորձը արդեն ուսումնասիրվել է: Ավելին, եթե արդեն ուսումնասիրվել է, ապա առաջարկում ենք այդ մասին նշել սույն հանձնառության «Ի՞նչ է արվել մինչ այժմ խնդրի լուծման համար։» բաժնում:
8․ Հավելվածի 6-րդ հանձնառության («eCourt-statistics» վիճակագրական վերլուծական գործիք) համաձայն՝ 
	Այլ համակատարողներ
	Կառավարություն/
Պետական այլ մարմիններ

	
	Փոխվարչապետ Մհեր Գրիգորյանի գրասենյակ, Տեղեկատվական համակարգերի կառավարման խորհուրդ
Իրավապահ համակարգի մարմիններ՝
Ոստիկանություն, Ազգային անվտանգության ծառայություն, ԲԴԽ, Գլխավոր դատախազություն, Քննչական կոմիտե
Կոռուպցիայի կանխարգելման հանձնաժողով
Հակակոռուպցիոն կոմիտե
«ԷԿԵՆԳ» ՓԲԸ
Բարձր տեխնոլոգիաների արդյունաբերության նախարարություն



Առաջարկում ենք Բարձրագույն դատական խորհուրդը չներառել «իրավապահ համակարգի մարմիններ» հասկացության շրջանակում, այլ սահմանել առանձին: Նույնը վերաբերում է նաև սույն հանձնառության շրջանակում բոլոր այն դեպքերին, երբ նշվում է Բարձրագույն դատական խորհուրդը:
Բացի այդ, ամբողջ հավելվածի բոլոր այն հատվածներում, երբ «Աջակից շահագրգիռ կողմեր» տողում «Կառավարություն» սյունակում նշվում են նաև պետական այլ մարմիններ, ապա «Կառավարություն» բառից հետո առաջարկում ենք լրացնել «Պետական այլ մարմիններ» բառերը: 
9․ Առաջարկում ենք «eCourt-statistics» վիճակագրական վերլուծական գործիք հանձնառության «2. Որո՞նք են խնդրի պատճառները» բաժնում «Արևելյան Եվրոպայի և Կենտրոնական Ասիայի երկրների հակակոռուպցիոն ցանցի Ստամբուլյան հակակոռուպցիոն գործողությունների ծրագրի գնահատման հինգերորդ պիլոտային փուլի 2021 թվականի զեկույցի շրջանակներում» բառերը փոխարինել հետևյալ՝ «Արևելյան Եվրոպայի և Կենտրոնական Ասիայի երկրների հակակոռուպցիոն ցանցի Ստամբուլյան հակակոռուպցիոն գործողությունների ծրագրի գնահատման հինգերորդ փուլի 2025 թվականի առաջընթացի զեկույցի շրջանակներում» բառերով։
10․ Առաջարկում ենք «eCourt-statistics» վիճակագրական վերլուծական գործիք հանձնառության «Հանձնառության կապը ռազմավարական փաստաթղթերի և այլ միջազգային գործընթացների հետ»  բաժնի «Միջազգային պարտավորություններ՝ GRECO-ի կողմից 2021 թվականին տրված առաջարկությունները» սյունակում հիպերհղումը փոխարինել հետևյալ հղմամբ՝ https://www.oecd.org/en/publications/armenia-fifth-round-of-anti-corruption-monitoring-follow-up-report_3d273009-en.html և այն շարադրել հետևյալ խմբագրությամբ՝ ՏՀԶԿ-ի կողմից 2025 թվականին տրված առաջարկություններ։
11․ Առաջարկում ենք «Հանրային ծառայության ոլորտում պաշտոնեական պարտականությունների իրականացման հետ կապված նվերների ռեեստրի և կոռուպցիոն ռիսկերի վերլուծության ավտոմատ համակարգ» հանձնառության «Հանձնառության կապը ռազմավարական փաստաթղթերի և այլ միջազգային գործընթացների հետ» բաժնում՝ Տնտեսական համագործակցության և զարգացման կազմակերպության հանրային բարեվարքության ցուցիչների ապահովման վերաբերյալ Հայաստանի մասին նախադասության մեջ տեղադրել հետևյալ հղումը՝ https://www.oecd.org/content/dam/oecd/en/topics/policy-sub-issues/public-integrity/country-fact-sheets/OECD-Public-Integrity-Indicators-Armenia-Country-Fact-Sheet-2025.pdf։
12․ Առաջարկում ենք նույն հանձնառության «Կոռուպցիայի դեմ պետությունների խմբի (ԳՐԵԿՈ) 2021 թվականի սեպտեմբերի 22-ին ընդունված չորրորդ փուլի երկրորդ համապատասխանության երկրորդ միջանկյալ զեկույց» սյունակում նշված բառերը փոխարինել «2024 թ. մարտին հաստատված Եվրոպայի խորհրդի Կոռուպցիայի դեմ պայքարի պետությունների խմբի (ԳՐԵԿՈ) Հայաստանի գնահատման 5-րդ փուլի զեկույց» բառերով և տեղադրել հետևյալ հղումը՝ https://rm.coe.int/fifth-evaluation-round-preventing-corruption-and-promoting-integrity-i/1680af5d35
13․ Առաջարկում ենք «Մասնակցային կառավարման կատարելագործում և ներդնում» հանձնառության «Հանձնառության կապը ռազմավարական փաստաթղթերի և այլ միջազգային գործընթացների հետ» բաժնում՝ ՏՀԶԿ առաջարկ` ՀՀ-ում բարելավելու տեղեկատվության հասանելիությունը և հանրային հաղորդակցումը բառերը փոխարինել «Եվրոպայի խորհրդի Կոռուպցիայի դեմ պայքարի պետությունների խմբի (ԳՐԵԿՈ) Հայաստանի գնահատման 5-րդ փուլի զեկույց» բառերով և տեղադրել հետևյալ հիպերհղումը՝ https://rm.coe.int/fifth-evaluation-round-preventing-corruption-and-promoting-integrity-i/1680af5d35։
14․ Առաջարկում ենք «Էլեկտրոնային գնումների համապարփակ համակարգ․ Իրական շահառուների ինստիտուտի կատարելագործում» հանձնառության «Հանձնառության կապը ռազմավարական փաստաթղթերի և այլ միջազգային գործընթացների հետ» բաժնում՝ «Տնտեսական համագործակցության և զարգացման կազմակերպության զեկույցներ, Հակակոռուպցիոն զեկույց 2022 թ.` https://cutt.ly/HKmhPRs» բառերը փոխարինել «ՏՀԶԿ Արևելյան Եվրոպայի և Կենտրոնական Ասիայի երկրների հակակոռուպցիոն ցանցի Ստամբուլյան հակակոռուպցիոն գործողությունների ծրագրի գնահատման հինգերորդ փուլի 2025 թվականի ՀՀ առաջընթացի զեկույց» բառերով և տեղադրել հետևյալ հղումը՝ https://www.oecd.org/en/publications/armenia-fifth-round-of-anti-corruption-monitoring-follow-up-report_3d273009-en.html։
15․ Առաջարկում ենք «Էլեկտրոնային գնումների համապարփակ համակարգ․ Իրական շահառուների ինստիտուտի կատարելագործում» հանձնառության «Հանձնառության կապը ռազմավարական փաստաթղթերի և այլ միջազգային գործընթացների հետ» բաժնում՝ «ՀՀ հակակոռուպցիոն ռազմավարությունը և դրա իրականացման 2019–2022 թվականների միջոցառումների ծրագիր» բառերը փոխարինել հետևյալ՝ «Հայաստանի Հանրապետության հակակոռուպցիոն ռազմավարությունը և դրանից բխող 2023–2026 թվականների գործողությունների ծրագիր» բառերով և տեղադրել հետևյալ հղումը՝ https://www.arlis.am/hy/acts/184674։
16․ «Հանրային ծառայության ոլորտում պաշտոնեական պարտականությունների իրականացման հետ կապված նվերների ռեեստրի և կոռուպցիոն ռիսկերի վերլուծության ավտոմատ համակարգ» հանձառության Գործողություն 1-ի ակնկալվող արդյուքներում գտած նվերների էլեկտրոնային ռեեստրի փոխգործելիության պահանջը նպատակահարմար է մինչև հանձնառության վերջնական սահմանումն առանձին քննարկել Կոռուպցիայի կանխարգելման հանձնաժողովի հետ՝ հետագա հնարավոր խնդիրներից խուսափելու համար։
17․ Առաջարկում ենք «Էլեկտրոնային գնումների համապարփակ համակարգ․ Իրական շահառուների ինստիտուտի կատարելագործում» հանձնառության գործողություն 2-ի ակնկալվող արդյունքներում    «իրական սեփականատերերի» բառերը փոխարինել «իրական շահառուների» բառերով։
18․ «ECOURT-statistics» վիճակագրական վերլուծական գործիք հանձնառության կարճ նկարագրում «քրեական գործերով մինչդատական վարույթի, ինչպես նաև» բառերն անհրաժեշտ է հանել։   
Միաժամանակ հայտնում ենք, որ նույն հանձնառության «Այլ մասնակիցներ» բաժնում անհրաժեշտ է լրացնել ««Հարմոնիա» տեղեկատվական տեխնոլոգիաների և կրթության զարգացման հիմնադրամը («Հարմոնիա» հիմնադրամ)» բառերը։
Նույն բառերն անհրաժեշտ է լրացնել հանձնառության 1-4-րդ գործողությունների «Այլ մասնակիցներ» բաժնում։
Բացի այդ, նշված հանձնառության «ժամանակահատված բաժնում» «2022 թ․ նոյեմբեր-2024 թ․ հոկտեմբեր» բառերն անհրաժեշտ է փոխարինել «2026 թ․ հունվար-2027 թ․ հունվար» բառերով։
19․ «ECOURT-statistics» վիճակագրական վերլուծական գործիք հանձնառության «Ո՞ր խնդրին է ուղղված հանձնառությունը» բաժնում «Էլեկտրոնային արդարադատության համակարգի բաղադրիչ համարվող» բառերն անհարժեշտ է հանել։
Բացի այդ, նույն հանձնառության «Որո՞նք են խնդրի պատճառները» բաժնում «էլեկտրոնային գործիքներ» բառերից առաջ անհրաժեշտ է լրացնել «հնացած և մեկուսացված» բառերը, իսկ «դատավարության ամբողջ» բառերը փոխարինել «դատավարության ամբողջական, ինքաշխատ և օգտագործողի համար հարմարավետ» բառերով։
Միաժամանակ հայտնում ենք, որ նույն բաժնում անհրաժեշտ է «վիճակագրական տեղեկատվություն, է պարունակում» բառերը փոխարինել «վիճակագրական տեղեկատվություն, սակայն այն ամբողջական չէ» բառերով, իսկ «դատական վիճակագրություն» բառերից հետո լրացնել «տեղեկատվությունը հասանելի է Excel ֆորմատով» բառերը։
20․ ECOURT-statistics» վիճակագրական վերլուծական գործիք հանձնառության «Ի՞նչ է արվել մինչ այժմ խնդրի լուծման համար» բաժնում ««Դատական օրենսգիրք» սահմանադրական օրենքի 19-րդ հոդվածով սահմանվել են դատական վիճակագրության վարմանն առնչող հարաբերությունները։» նախադասությունից հետո անհրաժեշտ է լրացնել «e-Court պորտալն ունի վիճակագրության էջ, որը պարունակում է վիճակագրական տվյալներ Excel ֆորմատով։» նախադասությունը։
Բացի այդ,  նույն հանձնառության «Ի՞նչ լուծում ենք առաջարկում» բաժնում «արդարադատության դատավարության» բառերն անհրաժեշտ է փոխարինել «դատավարության» բառով։
21․ Հավելվածի 1-ին էջում «Բաց կառավարման գործընկերություն նախաձեռնության» բառերից հետո առաջարկում ենք լրացնել «(այսուհետ՝ ԲԿԳ)» բառերը և փակագծերը, նկատի ունենալով նշված բառի հետագայում կիրառումը Հավելվածի ողջ տեքստում։
Բացի այդ, Հավելվածի ողջ տեքստի էջերի վերևի անկյունում կիրառված «ՆԱԽԱԳԻԾ» բառերն անհրաժեշտ է հանել։
22․ Հավելվածի 3-րդ էջի աղյուսակի վերնագրում «ԲԿԳ» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 3-րդ մասը, համաձայն որի՝ նորմատիվ իրավական ակտերի վերնագրերում արգելվում է կիրառել հապավումներ կամ բառերի կրճատումներ:
23․ Հավելվածի ողջ տեքստում կիրառված «ՀՀ», «թ․թ․», «Աժ», «ԵՄ», «ՀԿ» և նույնանման հապավումներն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
24․ Հավելվածի ողջ տեքստում կիրառված օտարալեզու ձևակերպումներն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 10-րդ հոդվածի 2-րդ մասը, համաձայն որի՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
Միաժամանակ հարկ ենք համարում նշել, որ ՀՀ արդարադատության նախարարության կողմից մշակվել է «Իրավական ակտերի նախագծերի մշակման մեթոդական ձեռնարկ»-ը, որը միտված է աջակցելու իրավաբաններին, պետական, մասնավոր և հասարակական կառույցների մասնագետներին, ինչպես նաև ուսանողներին իրավական ակտերի նախագծման գործընթացում: Ձեռնարկը կարևոր գործիք է իրավական ակտերի մշակման արդյունավետության և որակի բարձրացման համար՝ ապահովելով օրենքով սահմանված պահանջների և չափանիշների կիրառումը: Այն ներառում է իրավական ակտերի նախագծման բոլոր փուլերը՝ սկսած նախնական ուսումնասիրություններից մինչև հանրային քննարկումներ և փորձաքննություն: Այն հասանելի է հետևյալ հղմամբ https://moj.am/page/643 :
	






1. Ընդունվել է ի գիտություն:
Նախորդ  «Բաց կառավարման գործընկերություն» նախաձեռնության 2022–2024 թվականների գործողությունների ծրագիրը նույնպես ընդունվել է նույն լիազորող նորմի հիման վրա։ 
























2. Ընդունվել է ի գիտություն: Օրենքների նախագծերը ընդունվել են Ազգային ժողովի կողմից 04.12.2025թ.՝ http://www.parliament.am/register.php?lang=arm










3. Ընդունվել է ի գիտություն: Նախագծի 12-րդ էջում սահմանված «Մասնակցային կառավարման կատարելագործում և ներդնում»  հանձանռությւոնը բխում է Հանրային կառավարման բարեփոխումների ռազմավարության 2023-2025թթ. միջոցառումներից՝ https://www.arlis.am/hy/acts/204178  և հանդիսանում է առաջնահերթություններից, ինչպես նաև ՝հանդիսանում է ՀՀ կառավարության 2021-2026թթ. Ծրագրի միջոցառում։
Հիմնվելով կից ներկայացված հիմնավորման վրա՝ շարադրված է, որ այս նախագծի գործողությունների ծրագրի հանձնառությունները հանդիսանում են շարունակություն նախորդ ԲԿԳ 2022-2024թթ. Գործողությունների ծրագրի չիրականացված, կամ թերի իրականացված հանձնառությունների։ Ուստի ՏԻՄ, ինքնավար մարմինների, հասարակական կազմակերպությունների և այլ միջազգային կազմակերպությունների հետ համագործակցությունը համաձայնեցված է եղել դեռևս նախորդ ծրագրի շրջանակներում։

4. Ընդունվել է, կատարվել են համապատասխան փոփոխությունները։























5. Ընդունվել է, կատարվել են համապատասխան փոփոխությունները։

6. Ընդունվել է ի գիտություն։ «Տեղական ինքնակառավարման մասին» օրենքում և հարակից այլ օրենքներում նախագծի փաթեթը դեռ քննարկումների փուլում են և ՀՀ կառավրության կողմից հավանության չի արժանացել։








7. Ընդունվել է ի գիտություն: Միջազգային փորձի ուսումնասիրման մասին պետք է կարծիք ներկայացնի Արդարադատության նախարարությունը, որպես հանձնառության համար պատասխանատու։ 










8. Ընդունվել է, կատարվել են համապատասխան փոփոխությունները։




























9. Ընդունվել է, կատարվել են համապատասխան փոփոխությունները։












10. Ընդունվել է, կատարվել են համապատասխան փոփոխությունները։










11. Ընդունվել է, կատարվել են համապատասխան փոփոխությունները։












12. Ընդունվել է, կատարվել են համապատասխան փոփոխությունները։









13. Ընդունվել է, կատարվել են համապատասխան փոփոխությունները։










14. Ընդունվել է, կատարվել են համապատասխան փոփոխությունները։














15. Ընդունվել է, կատարվել են համապատասխան փոփոխությունները։











16. Ընդունվել է։ Հանձնառությունը քննարկվել է ԿԿՀ հետ:









17. Ընդունվել է։ Կատարվել են համապատասխան փոփոխությունները։





18. Ընդունվել է։ Կատարվել են համապատասխան փոփոխությունները։















19. Ընդունվել է։ Կատարվել են համապատասխան փոփոխությունները։


















20. Ընդունվել է։ Կատարվել են համապատասխան փոփոխությունները։











21. Ընդունվել է։ Կատարվել են համապատասխան փոփոխությունները։






22. Ընդունվել է։ Կատարվել են համապատասխան փոփոխությունները։




23. Ընդունվել է։ Կատարվել են համապատասխան փոփոխությունները։






24. Ընդունվել է։ Կատարվել են համապատասխան փոփոխությունները։















































